
 

JAKINARAZTEN DA Alkateak, 2025eko azaroaren 24an honako Dekretu hau eman duela:  
 

“Bergarako Udalak Ingurumen teknikari lanpostua betetzeko deialdia jarri zuen martxan 

(Esp.zk.a.: 2024LAAU0021). 2025eko urriaren 14an deituta zegoen atal praktikoaren 

azterketan gorabehera bat sortu eta honakoa argitaratu zuen epaimahaiak webgunean 

2025eko urriaren 20an: 

INGURUMEN TEKNIKARI LANPOSTUA betetzeko deialdiaren hautaketa prozesuaren 

barruan, 2025eko urriaren 14an deituta zegoen atal praktikoari zegokion azterketaren bueltan 

suertatutako gorabeheren aurrean, epaimahaiak hartutako erabakia honako hau izan zela 

JAKINARAZTEN DA:  

Azterketa praktikoaren garapen zuzenerako prestatutako eta entregatu beharreko hasierako 

dokumentazioa ez zela zuzena izan, eta informazio gehigarria beharrezkoa izanda, 

entregatzerako galdutako denbora konpentsatzea (horretan galdutako denbora 40 minutukoa 

izanda ere ordubeteko denbora gehigarria ematea erabaki zen). 

Erabakiaren aurka gora jotzeko errekurtsoa aurkezteko epea 2025eko azaroaren 20an 

amaiturik, hiru errekurtso jaso ditu Udalak. Aurkeztutako errekurtsoen edukia ikusita, 

hartutako erabakiak beste izangai batzuen eskubide edo interes legitimoetan eragin 

zuzena izan dezakeela kontuan hartuta, eta 39/2015 Legeak ezarritakoari jarraikiz,  

beharrezkotzat jotzen da interesdunei entzunaldi-izapidea ematea (39/2015 Legea, 

(Administrazio Publikoen Administrazio Prozedura Erkidearena). 

Hala, aurkeztutako errekurtsoak eta erabaki hau argitaratu eta hurrengo egunetik 

zenbatzen hasita, hautagaiei 10 egun balioduneko epea ematea dagokio errekurtsoen 

inguruko alegazioak aurkeztu ditzaten. Behin epea igarota eta alegazioak jasota, Alkate 

dekretuz ebatziko dira errekurtsoak.  

Horiek horrela, ERABAKI DUT: 

 
LEHENENGOA: Ingurumen teknikari lanpostua betetzeko hautatze prozesuko (Esp.zk.a.: 

2024LAAU0021) azterketa praktikoaren baitan hartutako erabakiaren inguruan jasotako gora 

jotzeko errekurtsoen berri ematea webgunean eta 10 egun balioduneko epea ematea 

hautagaiei horien inguruko alegazioak aurkezteko, erabaki hau eta aurkeztutako errekurtsoak 

lan eskaintzen atarian argitaratzen diren hurrengo egunetik zenbatzen hasita. 

BIGARRENA:  Erabakia eta errekurtsoak argitaratzea lan eskaintzen atarian.” 

 

 

Bergaran, sinadura elektronikoaren datan 

IDAZKARIA 

EKS | CSV:  ESKU0e2549f5-c16f-46b9-abf1-703409d84818

Egiaztatu dokumentu honen osotasuna eta sinadura hurrengo URL edo QR kodean sartuz: https://udal.egoitza.gipuzkoa.eus?De=07410

Compruebe la integridad y firma de este documento, accediendo a la siguiente URL o código QR: https://udal.egoitza.gipuzkoa.eus?De=07410

